O
-Die RNaths=COvdnung in Gorlig vom Jahre 1489,

wie fie Bartholomeus Scultetus in jeinem Registro Consulum. ex
manu propria Frawenburgii, eingetragen.
portieung und Sdhluk.
(Vgl. Janfes Veridht N. Laujiber Magazin Bd. 45. S. 305.)%)

Von der kuhr der Handwergmeister.

Des nehsten tages™) nach Egidij vor Mittag werden
durch den Burgermeister vnd den gantzen Rath, handwergmeister ge-
koren in alle Zechen: inmossen hienoch geschreben steht vnd also
das der Burgermeister mit den Eldisten herrn zuvor Raths werden,
welche sie durch den Rath kyszen wullen.

Tuchmacher. Zum irsten werden von den Tuchmachern jr 12
gekohren, nemlich vier obermeister, vier Schetzer vnd vier ymb-
geher. Vnd so sie durch den Rath gekoren sein, Lest der Thiirsteher
die drey helferknechte die dann vnbesannt ***) pflegen hirufzukommen,
einen nach dem andern hynein. Als benennet der Burgermeister dem
irsten die 4 Obermeister, dem anderr die 4 Schetzer ynd dem dritten
die 4 vmbgeher: Vnd entphelt itzlichem insunderheit, nach den, die er
Jm benannt hat, zugehn. Vnd dieweile die besannt werden, kewst der
Rath Eldiste vnd handwergmeister alle der andern Zechen, die dann
auch also balde durch die Staddiener besannt werden.

Vnd so die Eldisten der Tuchmacher kommen sein [das dann der
Thiirsteher, damit das er an die Thur pucht zuerkennen gibt] so geht
der Stadtschreiber, der sie uff einer zeddel verzeichent hatt. hynaus
vid lieset zum jrsten die 4 Obermeister vnd bieth sie hynein zu den
herrn zugehn. Vnd so sie hynein kommen, spricht der Burgermeister
zu jn: Jr seyt von dem Rathe diss jar zu 4 Eldisten vnd Obirmeistern
uff uverm handwergk gekorn, js uwer wille. Wie sie dann antworten,
50 spricht der Burgermeister: js ist also im besten jrkannt, thut js willig.

Vnd so sie dorein vorwilligen, Spricht er: jr sollet globen, dem
Rathe vnderthenig, gehorsam vnd beystendig zu sein, das handwerg
getrewlich zuvorsorgen, das dem armen geschehe als dem Reichen, dem
Reichen als dem armen, Vnd die Tuch nach jren wurden vnd sust ymb
keyner andern sachen wille zu zeichen: Wullet jr dem also thuen.

*) Dajelbft ift S. 305. 3. 13. ftatt 1849 3u lefen: 1489 Sngl. €. 307. R. 9. ftatt
gekom: gekorn.
_F) Um Raunde bemertt Scultetus: 2 September.
) Midt befiellt, ungerufen.

